
Аннотация. Леви Сакснинг “Тугалланмаган жумлалар усули” бўйича 

тузилган тугалланмаган жумлаларни тугаллаш эвазига янги турдаги ўт 

олдириш свечаси ихтиро қилинди. Свечалар ясалди ва автомобилга ўрнатилиб 

синовлардан муваффақиятли ўтказилди. 

Калит сўзлар: Двигател, ўт олдириш свечаси, электрод, тирқиш, 

“Тугалланмаган жумлалар усули”, ʘ- шакли,, Лаваль соплоси, синов, ёнилғи сарфи, 

углерод оксиди. 

 

УСОВЕРШЕНСТВОВАНИЕ СВЕЧИ ЗАЖИГАНИЯ ЗА СЧЕТ ПРИМЕНЕНИЯ 

МЕТОДА «НЕЗАКОНЧЕННЫЕ ПРЕДЛОЖЕНИЯ» 

 

Аннотация. Новый тип свечи зажигания был изобретен за счет 

применения метода «Незаконченных предложений» Леви Сакса. Свечи 

зажигания были изготовлены и успешно испытаны после установки на 

автомобиль. 

IMPROVEMENT OF THE SPARK PLUG THROUGH THE APPLICATION OF THE 

METHOD "INCOMPLETE PROPOSALS" 

 

Annotation. A new type of spark plug was invented by applying Levi Sachs' 

"Unfinished Sentences" method. The spark plugs were manufactured and successfully 

tested after installation on the vehicle. 

Key words: Engine, spark plug, electrode, gap, "Unfinished sentence method", ʘ-

shape, Laval nozzle, test, fuel consumption, carbon monoxide. 

 

Замонавий  ўт  олдириш  свечалари  (1- расм)  бўлакларга  ажралмайдиган 

конструкцияга  эга  бўлиб,  металл  корпус  4,  изолятор  7,  марказий  электрод  

11,  ён электрод  12  дан  иборат.  Свечани  цилиндр каллагига  ўрнатиш  учун  

корпуснинг  пастки қисми 12 резьбали килиб  ишланган. Юқори кучланишли 

электр симини улаш учун каллаг 1 ва изолятор 7 нинг ўрта кисми тўлқинсимон 

ушлагич  2 сифатида ясалган [1,2]. 

 
1- расм. Свечанинг умумий тузилиши 

 

Ўт олдириш свечаларининг энг оғир шароитда ишлайдиган  қисми  

изолятор  1  бўлиб,  уни материалининг хусусиятлари свечанинг сифатини ва 

тавсифномасини белгилайди. Изолятор таркиби асосан алюминий оксиди А12О3 

дан ташкил топган керамик  материаллардан  тайёрланади.  Бундай 

материаллар қаторига  уралит  (75%  А12О3), боркорунд (95% Ал3О, ва 0,16% 

БхОх), синоксаль (98%  А12О3),  хилумин  (97-98%  А12О3)  ва бошкалар киради [3-

5]. 

Учқун хосил бўлиш жараёнида ва ёнилғи аралашмаси ёниши давомида  

хосил бўладиган  махсулотлардаги  агрессив  моддаларнинг  таъсири  

натижасида  свеча электродлари  коррозияга  учрайди  ва  емирила  бошлайди.  

Двигателнинг  ишлаш жараёнида ўт олдириш свечалари электродлари 

орасидаги тирқиш, автомобиль хар 1000 км масофани босиб ўттанда ўрта 

ҳисобда 0,015 мм га катталашади. Ушбу камчиликларни бартараф этиш 

мақсадида талабаларга қуйидаги тугалланмаган жумлалар таклиф этилди. 

Бундай ўқитиш усули АҚШлик олим Леви Сакс томонидан ишлаб чиқилган 

бўлиб, у “Тугалланмаган жумлалар усули” деб аталади [6-8]. Бу усул ёрдамида 

талабанинг онгли ва онгсиз равишда тугаллангмаган жумлаларни топиш 

эвазига муаммоларни ихтировий ечиш имкони туғилади. Талабага ҳар бир 

мавзунинг охирида 10 та  атрофида тугалланмаган жумлалар таклиф қилинади: 

“Ўт олдириш свечаларининг таҳлили” мавзуси бўйича 

тугалланмаган жумлалар 

1. ИЁДда ёнилғи аралашмасини ҳосил қилиш учун.... 

2. Карбюраторда ёнилғи аралашмасини ҳосил қилиш ҳозирги кунда... 



O‘ZBEKISTONDA FANLARARO INNOVATSIYALAR  VA 
           14-SON              ILMIY TADQIQOTLAR JURNALI                       20.12.2022 

 

3. Ёнилғи форсункалар ёрдамида узлуксиз тарзда, узлукли ёки ... тарзда 

пуркалади. 

4. Поршеннинг устига ёнилғини пуркаш усули ҳозирча... 

5. Цилиндрда ҳосил қилинган аралашманинг тўла ёниши учун... 

6. Ёнилғи- ҳаво аралашмасининг тўла ёниши учун ўт олдириш свечаси... 

7. Ўт олдириш свечаси ажралмайдиган конструкцияга  эга  бўлиб,  у ... 

8. Ўт олдириш свечаси металл  корпус,  изолятор,  марказий  электрод 

ва  ... электроддан  иборат. 

9. Ўт олдириш свечасини  цилиндр каллагига  ўрнатиш  учун... 

10. Ўт олдириш свечасига юқори кучланишли электр симини улаш учун... 

11. Марказий электрод  материали  коррозия ва эррозияга чидамли, 

иссиқликка бардошли, юкори  иссиқ  ўтказувчанлик  хусусиятига  эга бўлиши 

учун... 

12. Марказий ва ён электродлар  орасидаги  тиркишнинг ўзгармай 

ишлаши учун... 

Ушбу тугалланмаган жумлаларни топиш- талабага мавзуни яхши 

ўзлаштириш, келгусида деталь ва узелларни такомиллаштириш имконини 

беради. Масалан, ушбу мавзу бўйича тузилган тугалланмаган жумлалардан 

12.Марказий ва ён электродлар  орасидаги  тиркишнинг ўзгармай ишлаши 

учун... жумласини “электродлари орасидаги тирқишни ʘ- шакллда ясаш” 

жумласи билан тугалланиши янги техник ечимна олиб келди. Бундай ечим 

ҳозиргача бўлган манбалардан топилмади. Шунинг учун мазкур ечимни 

ихтирога топшириш учун хужжатлар тайёрланди ва ЎзР Интеллектуал мулк 

агентлигига топширилди [9-12]. 

2- расмда топилган ечим бўйича яратилган свеча ва тагликнинг ёнидан 

қирқимда кўриниши схематик тарзда тасвирланган. Бунда: 1- ёндириш свечаси; 

2- шайба: 3- таглик корпуси; 4- свечанинг резьба қисми: 4- форкамера; 5- 

изолятор; 6- мусбат марказий электрод: 7- Лаваль соплосининг бўйинчаси- 

манфий ташқи электрод;: 8- тагликнинг резба қисми; 9- Лаваль соплосининг 

хосил қилган пастки бўшлиғи; 10- Лаваль соплосининг хосил қилган юқори 

бўшлиғи [13-17]. 

Мазкур техник ечим бўйича свечалар ясалди ва автомобиль двигателларига 

ўрнатиб синаб кўрилди. 3- расмда қирқилган свечаларнинг умумий кўриниши, 

4- расмда свечаларнинг тагликлари, 5- расмда қирқилган свечалар ва 

тагликларнинг умумий кўриниши ва 6- расмда Таклиф этилаётган свеча ва 

тагликларнинг йиғилган кўриниши тасвирланган. 

2- расм. Таклиф этилаётган свечанинг схемаси 

 

Юқорида қайд этилган такомиллаштирилган барча свечалар ясалди ва улар 

лаборатория- йўл синовларидан ўтказилди  [16,18]. Синов натижалари 1, 2- 

жадвалларда келтирилган. 

 

1- жадв. 

Лаборатория синовларининг натижалари 
№ Кўрсаткичлар номи Ўлчов 

бирлиги 

Одатий  Г- 

симон 

электродли 

свеча (назорат) 

Лаваль соплоли 

такомиллашган свеча 

 Двигателнинг қуввати кВт 26,7 32,5 

 Тирсакли валнинг 

айланишлар сони 

айл/мин 3500 3500 

 Ёнилғи сарфи г/кВт соат 286 218 

 Углерод оксиди СО % 4,15 1,21 

 Ёнмаган 

углеводородлар СН 

% 5,26 3,14 

 

2- жадв. 

Йўл шароитидаги синовларнинг натижалари 
№ Кўрсаткичлар номи Ўлчов 

бирлиги 

Одатий  Г- 

симон электродли 

свеча (назорат) 

Лаваль соплоли 

такомиллашган свеча 

1.  Автомобилнинг 100 

км/соат тезликка эришиш 

сек 13,8 11,4 

вақти 

2.  Ёнилғи сарфи л/100 км 9,04 6,53 

3.  Углерод оксиди СО % 3,89 1,86 

4.  Ёнмаган 

углеводородлар СН 

% 4,68 3,15 

 

1- жадвалдан кўриниб турибдики лаборатория синовларида Лаваль 

соплоли ўт олдириш свечаси билан ишлаган вариантда двигателнинг эффектив 

ёнилғи сарфи 218 г/кВт соатни ташкил этди, бу эса 1- вариант, яъни  

двигателнинг одатий  Г- симон электродли свеча (назорат) вариантида 

ишлаганидаги  эффектив ёнилғи сарфи 286 г/кВт соатга нисбатан 1,31 марта 

камдир [19-23]. Ишланган газлар таркибидаги углерод оксиди СОнинг миқдори 

бўйича  Лаваль соплоли ўт олдириш свечасида ишлаган вариантда 1,21 % ни 

ташкил этди, бу эса 1- вариант, яъни  двигателнинг одатий  Г- симон электродли 

свеча (назорат) вариантида ишлагидаги СОнинг миқдори- 4,15 % га нисбатан 

3,43 марта камдир [24-29]. 

2- жадвалдан кўриниб турибдики йўл шароитидаги синовларда Лаваль 

соплоли ўт олдириш свечасида ишлаган вариантда автомобилнинг 100 км/соат 

тезликка эришиш вақти 11,4 секундни ташкил этди, бу эса 1- вариант, яъни  

двигателнинг одатий  Г- симон электродли свеча (назорат) вариантида 

ишлагандаги  автомобилнинг 100 км/соат тезликка эришиш вақти 13,8 

секундга нисбатан 1,21 марта камдир. Ёнилғи сарфи бўйича Лаваль соплоли ўт 

олдириш свечасиидан чиққан газда ишлаган вариантда ҳар 100 км йўлга 

сарфланган бензин миқдори 6,53 литрни ташкил этди, бу эса 1- вариант, яъни  

двигателнинг одатий  Г- симон электродли свеча (назорат) вариантида 

ишлагидаги  автомобилнинг ҳар 100 км йўлга сарфланган бензин миқдори 9,04 

литрга нисбатан 1,38 марта камдир [30-33]. 

Ишланган газлар таркибидаги углерод оксиди СОнинг миқдори бўйича  

Лаваль соплоли ўт олдириш свечасида ишлаган вариантда 1,86 % ни ташкил 

этди, бу эса 1- вариант, яъни  двигателнинг одатий  Г- симон электродли свеча 

(назорат) вариантида ишлаганидаги СОнинг миқдори- 3,89 % га нисбатан 2,10 

марта камдир. 

Бошқа кўрсаткичлар, масалан двигателнинг қуввати ва ишланган газлар 

таркибидаги ёнмаган углеводородлар СН нинг миқдори бўйича ҳам Лаваль 

соплоли ўт олдириш свечасида ишлаган вариант- энг самарадор вариантлиги 

аниқланди [8,9,34-37]. 

Лаборатория ва йўл шароитидаги синовларнинг натижаларига кўра барча 

кўрсаткичлари энг юқори бўлган Лаваль соплоли ўт олдириш свечаси танлаб 

олинди ҳамда унинг кичик партиядаги нусхаларини ясаб кенгроқ синовлардан 

ўтказиш тавсия этилди. 

